Минем бабам - Бөек Ватан сугышы ветераны.

1941ел 22 нче июнь. Авыллар, шәһәрләр тынып йокыда. Әниләрнең җылы куенында тәмле төшләр куреп нәни сабыйлар йоклыйлар. Шул вакытта фашист безнең чикне бозып, авылларны, шәһәрләрне  утка тотты. Зәңгәр кукне кара корым каплады. Бөек Ватан сугышы башланды. Бөтен ил бердәм булып көрәшкә кутәрелде.
Әйе, рәхимсез сугыш илебез халкына әйтеп бетергесез кайгы хәсрәт китерде. Япь –яшь  егетләр, кызлар туган җирләрен саклау өчен фронтка китәләр. Дәһшәтле сугыш еллары бер авылны да читләтеп узмаган.  Дурт елга сузылган сугыш һәрбер гаиләгә кайгы китергән.
Мин уземнең бабам, әтиемнең әтисе турында язасым килә. Закиров Исмагыйль Закир улы. 1911 елда Саба районы Кече  Кибәче авылында туа. Матур итеп яшәп ятканда сугыш аны әбием белән балаларыннан аера.
Шул елны көз аенда бабам сугышка китә. Әбием Хәсимә  берсеннән берсе кечкенә өч бала белән кала. Өч малай-Нурулла тугыз яшендә, Нургали, минем эти җиде яшендә, Нурмый биш яшендә булалар.
Хәсимә әбиемә өч бала белән җиңел булмый. Балаларны ашатырга кирәк. Басуга чыгып черек бәрәнге җыеп, аннан кәлҗемә пешереп ашата торган булган. Авылда картлар балалар колхоз эшен җигелеп тартканнар. Көне-төне эшләсәләр дә, ашарларына җитми. Икмәкне фронтка озатырга кирәк була. Ирләре, уллары, туганнары яу кырында батырлыклар курсәткәндә тылдагы хатын-кызларыбыз узләрен аямыйча эшләгәннәр.
1942 елда бабаем хәбәрсез югала, сугыш кырларында ятып кала. Аның исеме “Хәтер китабы” на кертелгән. “Хәтер китабы” каһарманнарның исемнәрен мәңгеләштеруче һәйкәл. Бу китапта сугыш кырларында һәләк булган, хәбәрсез югалган, яралардан улгән якташларыбыз турында мәгълумат тупланган.
...Ә беләсе килә. Белергә тиешбез, хакыбыз бар.
Монда сугыш кына гаепле. Хәбәрсез югалганнар исемлегендә булса да безнең өчен Исмәгыйль бабам-чын герой. Аның исеме “Алар Ватан өчен көрәштеләр”дигән мемориаль тактасында. Без аның оныклары, оныкчыклары ,чын куңелдән горурланабыз.
Һәр ел саен Җину көнендә бу изге урында авыл халкы, яшь буын балалары җыелып Бөек Ватан сугышында катнашкан һәм сугыштан кайта алмаган авылдашларын искә алалар, аларга чәчәкләр куялар.
Ул елларның авыр истәлеге бугенге көннәрдә дә, 80 ел узса да, куңелләрне сыкратып тора.
Туган илебез, безнең тынычлыгыбызны саклап, узләрен аямыча яу кырларында башларын салганнарны без онытырга хакыбыз юк.
Сез - улемсез! Сез- мәңгелек !
